
147.  
 

 
Augsburg, 24. Februar 1558 

 
An Joachim Camerarius d. Ä. 
 
Sächsische Landesbibliothek Dresden, Mscr. Dresd. App. 1515, Nr. 209 (ehemals BSB, Clm 
10370, Nr. 269). 
 
Clarissimo viro, D. Ioachimo Camerario etc. Domino et amico suo colendo. Leipzig. 
S. Etsi nihil ferè est, quod scribam (τὴν γὰρ τοῦ βίου μου μεταβολὴν, vel è literis meis anno 
superiore datis cognouisti, vel παρ᾿ ἄλλων πυνθανόμενος οἶσθα) tamen cum hi 2. adolescentes 
ἀκροατά μου γεγενημένω isthac iter haberent, nefas esse duxi, eos sine meis literis 
qualibuscunque dimittere, et si non aliud hoc tamen non scribere, nihil esse mihi quod 
scribam, tale praesertim quod te delectare queat. Quae verò animos excrucient, satis multa 
sunt, καὶ τῆς παλιμφυοῦς ὕδρας πολυπλοκώτερα. Non ita pridem Bruschius Norimbergam 
proficiscens, a latronibus interfectus est. Valentinus Paraeus sub Dillingae maenibus ἥκιστα 
εἰρηνικῶς Nonis huius mensis ab ebrio quodam, vt opinor, pro Iudaeo caesus est. Schola 
nostra spem mihi non magnam praebet, διά τε τῶν ἐμψύχων ὀργάνων ἔνια, οὐκ εὔχρηστα ὄντα 
ἡμῖν, καὶ διὰ τὸ ὕπουλον ἐστὶν ὧν οὖκ οἶδα δὲ τίνων, φανερῶς μὲν συνεργούντων, κρύφα δὲ 
ἐπιβουλευόντων τὲ καὶ ἀντιπραττόντων. Quare vereor, μὴ πολλὰ μοχθήσαντες καὶ ὁμοίως 
ὄντες ἀπεσκορακισθῶμέν ποτε μετ᾿ ἀτιμίας. Quod si fiet, cum dolore quidem nostro atque 
incommodo, sed, vti confido, et sedulò elaboro, sine culpa nostra fiet. Interea μαθητὰς ἔχων 
ταῖς μούσαις σὺν τῷ ἀπόλλωνι ἰσαρίθμους saxum meum versabo. Quo tuae res loco sint, scire 
aueo. Diu enim nullas neque literas, neque libros a te vidimus, et tamen Musas tuas non 
cessare, sed ἐνεργεῖς εἶναι, quoqúe diutius tacuerunt, eò alteriore voce cantaturas opinamur. 
Vale Augustae Vindelicorum, è Musaeo Huldricho Fuggerano, qui mihi τῆς βιβλιοθήκης 
ἀπαλλαγέντι et domum et victum communem obtulit. οὐκ ἐπὶ ῥητοῖς. 6 Cal[endas] Martĳ 
1558. 
 

Hiero[nymus] Wolfius. 
 
Penè praeterieram, videris conuictori tuo βατραχιλύῳ consulturus, si de eo ad patronum 
scripseris. Ego semel atque iterum πεῖραν λαβὼν ἀποκρίσεως οὐκ ἔτυχον. Causam ignoro, sed 
videtur suspicari nescio quid. 




